
早輪「紅衣醒神」轉投羅富
全馬房，有人謂係歸隊，因為
同主嘅「紅衣優駿」早已放喺
羅富全馬房。「紅衣醒神」喺
蔡神仙倉已無再進一步成績交
出，轉換環境係在所難免。事
實，「紅衣醒神」轉倉亦係因
為跟成績停滯不前有關，另一

方面就係蔡廄現時嘅短途好手越來越
多，「紅衣醒神」喺呢個馬房已由一等
兵淪為二等了。早前嘅「天下為攻」，
大家都見佢犀利之處，仲有一匹「旺蝦
王」，呢的都係未來接替「翩翩」、
「紅衣醒神」嘅短途新秀，幕後自知與
其日後「紅衣醒神」淪為二等兵，現時
轉換環境亦係適當嘅時候。「旺蝦王」
呢匹蔡廄未來短途鎮倉寶，到目前為止
六戰取得五冠一亞，兩場頭馬係喺上季
取得，另三場就喺今季，最近一場跑田
草千二米僅輸俾「有理共想」獲亞軍，
賽後檢討「旺蝦王」敗因，除初跑轉彎
路程外，最慘係呢仗初段隻馬搶口，頭

兩段跟「獅子驄」及「加州福星」等惡馬搶急
咗，變成末段力弱，亦俾咗「有理共想」一個
可乘嘅機會。經過此戰大意失荊州，馬房作出
重新部署，給予「旺蝦王」逾一個月嘅休息時
間，重新向牠施以辣磨工夫，今次賽前馬房安
排隻馬彈兩課泥地千二米大閘，均由潘頓親自
考驗，一課得第四名，另一課得第一名，走勢
非常悅目。今次渡江
目的擺明「屈機」，
因為來季要有足夠評
分部署各項大賽，現
時一百分左右係未足
夠，贏埋呢仗，評分
近百一分，下季在各
級際賽上部署，蔡神
仙便可隨心所欲了。

周三快活谷八場草地夜賽排位表
彩
池
說
明

孖寶：一至八場
四重彩：一至八場
第一口孖Ｔ：三、四場
第二口孖Ｔ：六、七場
三Ｔ：四、五、六場
三寶：六至八場
六環彩：三至八場

↑較上賽高一班
↓較上賽低一班
★首次評分
◎轉廄初出
＃延遲報名加入
PC半掩防沙眼罩

Ｐ防沙眼罩

TT綁脷
Ｅ耳塞
CO單邊羊毛面箍
CP羊毛面箍
SR鼻箍
SB羊毛額箍
XB交叉鼻箍
CC喉托

Ｖ開縫眼罩
Ｈ頭罩
Ｂ眼罩

配備後加：
1代表初戴
2代表重戴

周三在快活谷編跑八場草地夜馬賽事，用Ｂ跑道（向後
移欄）作賽，此賽道沒有像Ａ及Ｃ欄般場地偏差咁大，間中
見外疊場地狀態較佳，短途以內疊前置馬優勢最明顯。今
季在此跑道成績最好之練馬師是蔡約翰，有九場頭馬，騎
師是潘頓與莫雷拉，各有九場頭馬。頭場晚上七時十五
分開跑。吳嘉晉、潘明輝、楊明綸與梁家俊停賽，黎海
榮及巫顯東養傷，黃皓楠升格為大師傅只減三磅。莫雷

拉復出。三Ｔ無累積，六環彩有九十多萬元累積。

第五班、一八○○米。「友瑩采」
屬典型四班不足五班有餘之馬，剛

在同程跑第二名不敵「飛雲寶」獲亞，如
今強手已去料有力謀取補中。「心中有
善」近五戰五班賽事全部跑入前四名，近
兩場四班落敗不宜作準，如今重返五班上
陣惡氣十足，三甲分子。「金禧足球」屬
遲熟慢熱中長途性能，最近四場三次取得
獎金漸入佳境，比同程上名時低兩分，迴
旋有地可施突擊。糖黐豆」五班全材馬至
今取得七場頭馬，當中五捷谷中同程傲視
同群，狀態長期有戰鬥水準，對手失準有
機可乘。「本事」剛在同程突如其來跑第
三，四歲馬近期進步一日千里，搵對出路
再來料有權坐正，乃今場另一爭勝伏兵。

第四班、一六五○米。「勇駒」季
內在三班未有建樹，上場落四班出

戰田草千六米僅敗於「陽光」得第二名，
今次返谷草應該可本利歸還。「華美之
寶」季內評五十四分曾在同程贏馬，之後
未有建樹作回氣，經上場小休復出開氣，
今次捲土重來又會出擊。「威利大大」八
歲馬久未贏馬仍獲得保留應有後着，近仗
跑田草都一再後上輸近，如今終於返谷草
上陣謀東山再起。「悅目星光」前仗在五
班同程刷新紀錄時間開齋，上次轉去泥地
未算真敗，今次隔紗重返勝途有權隔紗
再贏。「盈豐駿駒」八歲老馬戰鬥力不復
當年屬事實，但季內操得跑得肯定尚未盡
頹，今次試好閘會打硬仗，可拖腳。

第四班、一二○○米。「銀亮之
星」四歲馬與「艮志騰雲」同父，

多跑之下持續見進步，近三場同程取一亞
一季一第五，操好再來屆出頭。「你知我
意」季初評五十七及六十二分於同程贏

馬，之後落力減分，近仗走勢明顯又有復
甦感，熬班底可介入一戰。「全勝姿態」
前仗大熱門順利贏馬，上場五升四班照搏
如儀，結果只不敵大熱門「傳奇」得第
二，擺明用盡復甦浪。「雷霆導彈」由廄
主文家良親自引入，前仗同程放入第二
名，上場排十二檔起步失準可以原諒，提
防施展回馬一槍。「大四喜」六戰谷草千
二米獲一冠三亞一季，上場同程尾二只是
質新馬偶一失準可以原諒，提防賠率降溫
回氣再上。

第四班、一二○○米。「八太子」
七戰谷草同程全取得獎金，剛以大

熱身分順利開齋，埋門拍跳試閘做足工夫
而臨，今次操好有力爭連捷。「盡開顏」
對上四次有三次取得獎金，近仗連番接近
但未竟全功，今次易配再來有決心拚明
白，可予大局嚴重威脅。「金碧輝煌」上
場排在不利十二檔照贏如儀，七歲馬今季
已取三冠一亞三季大器晚成，沿留四班角
逐有權照辦煮碗。「勁飛聖」在易廄及易
主之後首次向勝途進軍，料幕後出擊目標
經已鎖定，五歲馬季內少拚體力充足，配
腳宜加入。「航天勇將」季內谷賽有贏有
位，近仗轉向沙田上陣未有寸功交出，今
次立即重返主場是動食指時候。

第三班、一二○○米。「紅星」歷
來五場頭馬全部出自谷中千二米，

本身跑三班同程分量十足，上場不利形勢
追得第三名，今次料坐位望贏。「愛馬
劍」四歲自購馬今季來港，一月尾曾在田
草千六米跑第二名，上月曾試谷草大閘勝
出，轉場上陣料胸有成竹。「越感」歷來
四冠兩亞五季全在谷中千二米錄得，季內
頻頻跑三三四四名，季尾賽事水準下降，

料已有力介入戰團。「開心神駒」季初由
八十三分起步，一直減到上場六十四分取
得反彈，在同程後上跑入第三名，分利試
好閘趕尾班車。「順意寶」於澳洲出賽四
次取一冠一季，勝出路程為千二米，本身
谷戰早有經驗，今場睇通睇透對手實力，
全力一戰可施突襲。

第三班、一六五○米（木球會錦
標）。「爪皇烈焰」出道至今取得

三場頭馬，當中兩場在谷中一哩錄得，上
場田草千六米都獲亞軍，如今返主場有力
補中。「琴心星」前仗初跑谷草即在同程
得第四名，走光後上場跑田草加程旨在洗
底，今次隔紗後重返谷中一哩已有手影。
「雷公鑿」季初評七十分及七十八分贏
馬，之後作勤跑減分，直至上仗同程跑第
三交出復甦表現，季尾又可起作用。「平
天下」近八戰谷中同程贏三場，七歲馬上
次贏馬後工夫無間斷，復課再彈細閘做足
工夫，今次決心作乘勝追擊。「歡喜心」
四歲馬今季踏上升軌即連珠炮發，七戰谷
中同程獲三冠一亞兩季，配腳兼顧為宜。

第二班、一二○○米。「旺蝦王」
三歲馬歷來六戰田草獲五冠一亞戰

績彪炳，今次試好大閘渡江上陣對手減
弱，潘頓已騎慣騎熟有力問鼎。「一哥」

七歲拍賣馬服役至今九勝忠心準繩，季內
四次渡江全部跑入前四名，賽前試好大閘
而來，路合屬三甲之材。「華美之友」今
季初出即爆冷贏谷中同程，之後出戰田草
有贏有位表現夠晒穩定，今次渡江重返勝
途有權介入戰團。「朝五晚九」於英國曾
贏千四米表列賽，在港初出泥地千二米立
即上名，今次由泥轉草上陣必定有圖謀，
爭勝要角。「多多醒」於澳洲兩捷，勝出
路程一三五○及千四米包括二級賽，上仗
初出田草得第三，轉場應有把握。

第三班、一二○○米。「醉多福」
來港初期在文廄屢拚未贏，上場加

盟沈集成馬房初出即勝省靚招牌，埋門試
好大閘再來有決心再下一城。「超好玩」
路程專家，剛役同程獲亞軍不敵「醉多
福」馬頭位，今次負磅調整後再來，趁本
身狀態復甦力求雪前恥。「鞍歌」四歲馬
今季轉來谷中窄場順利搵到出路，最近四
場賽事全部跑入前四名，質新馬箭咀向上
料有力再接再厲。「狀元才」今季九月份
在同程建功之後連敗多仗，目前評分比起
贏馬時已低五分，輕磅路合可討價還價，
兼顧為宜。「清福」於紐西蘭出賽兩次取
一冠一亞，勝途為千三米，經適應水土環
境後最近三場也跑近，試準蓄勢待發。

友瑩采友瑩采勇駒勇駒八太子八太子

1

2

3

4

5

7

8

6

友 瑩 采

監場董事：梁高美懿、郭素姿
跑 道：Ｂ（向後移欄）
三Ｔ多寶：無
六環彩多寶：$997,840
停賽騎師：吳嘉晉、潘明輝、楊明綸

梁家俊
升格騎師：黃皓楠（畢業只減三磅）

華倉之中，呂健威一向給馬迷感
覺是穩打穩紮，上季憑「幸運如
意」贏出從練首項國際一級賽殊
榮，雖然鎮倉寶今季表現下滑，但
馬房整體成績未有因此被打窒氣

勢，目前更取得 42W
排名練馬師前列，比

大摩及方嘉柏成績更好，更一度連
贏七日越戰越勇之餘，季內更有不
少馬匹能長期保持穩定水準。當然
能否持續每季都交出一定頭馬數
字，倉內新血是關鍵，今次出賽馬

之中，「威勝哥」及「友風子雨」
都是未來搶分棋子，當中「威勝
哥」父系贏至二千四百米，結合母
系有長力支持，今次加程一哩有力
突襲，馬房
手風正順可
作冷敲。

威勝哥增程有圖謀

B8 文 匯 馬 經 2018年6月12日（星期二）

2018年6月12日（星期二）

2018年6月12日（星期二）


